LABAYRU IKASTEGIKO ORDEZKARIAK 
BILBOKO HERRI ONDAREARI BURUZKO 
NAZINOARTEKO BILTZARREAN
Datorren azaroaren 13tik 16ra Herri Ondareari buruzko Nazinoarteko Biltzarra egingo da Bilbon, Txoke Elkarte Europarrak antolatuta.
Biltzarra Bizkaiko Foru Aldundiak Maria Díaz de Haro kalean daukan Artxiboaren aretoan izango da. 
Gai nagusia “Materiabako ondare kulturala” izango da. Informazinoa batzea, ikus-entzunezko artxiboak sortzea eta kudeatzea, materialak sailkatu eta gordetea, zabalkundea eta gizarteratzea, eta gai honeekaz lotuta dagozan arazo etikoak eta zuzenbidezkoak landuko dira besteak beste.

Jardunaldiak hiru egunez egingo dira, goiz eta arrastiko ekitaldietan. Lehenengo eguneko ardatz nagusia bilketea egiteko modua eta metodologia izango da, informazinoa jasotzeko egiten diran grabazinoen kalidadeari garrantzi berezia emonez.
Bigarrenean landa-lanean batzen dan informazinoaren kudeaketa landuko da. Materialak gordeteko eta zaintzeko moduak, barriztetak, digitalizazinoa, sailkapenak etab. izango dira mintzagai. 
Hirugarren egunean herri ondarearen zabalkundea eta gizarteratzea jorratuko da. Argitalpenak egiteko modu desbardinak, euskarriak, etab. 
Azken egunerako, zapaturako, ibilaldia antolatu dabe, goizean Labayru Ikastegiko Derioko egoitzara eta Bizkaiko Elizaren Histori Artxibora egingo da bisitaldia, eta arratsaldean Eresbil Musika Artxibora.
Biltzarrera Euskal Herriko, Europa eta mundu zabaleko ordezkariak etorriko dira. Batzuk aitatzearren: Joaquín Díaz, bere izena daroan Fundazioaren zuzendaria; Alfredo Asiain, Nafarroako ondare ez-materialaren Artxibokoa; Jon Bagüés, Eresbil Euskal Musika Artxiboko arduraduna; Eduardo Jauregi, Sabino Arana Fundazinokoa etab.

Labayru Ikastegiak bere aldetik txosten bi aurkeztuko ditu. Lehenengoa Luisma Peñak egingo dau, Etnografia Arloko langilea eta Euskal Herriko Atlasaren idazlariak, Labayru Ikastegiaren Artxibo etnografikoa izenburupean. Bigarrena Akaitze Kamiruagaren eskutik etorriko da, Herri Ondarea ataleko arduraduna bera: Herri ondarea zabaltzeko moduak.
Entzuleen artean ikertzaileak, ikus-entzunezko artxiboetako arduradunak, eta herri ondarea batzen eta zaintzen diharduen elkarteetako kideak izango dira. 
Dos representantes del Instituto Labayru van a participar los días 13 a 16 de octubre en el Congreso Internacional sobre Patrimonio Cultural que se va a celebrar en Bilbao, organizado por la Asociación Europea Txoke!
El tema principal del encuentro será “El Patrimonio Cultural inmaterial”, teniendo en cuenta todo el proceso de trabajo. Empezando por la recopilación del material oral, modos y metodología, subrayando la calidad de las grabaciones; después abarcará la gestión del material recogido en el trabajo de campo, modos de conservación, digitalización, clasificaciones, etc.; y finalmente la socialización y divulgación de dicho patrimonio: formatos y publicaciones, etc.

El último día, sábado, harán una gira de visita por el Instituto Labayru en Derio, el Archivo Histórico Diocesano, y el Archivo Musical Eresbil.
El Instituto Labayru estará representado por Luisma Peña, del Departamento de Etnografía y redactor del Atlas Etnográfico de Euskal Herria, con la ponencia que lleva por título Archivo Etnográfico del Instituto Labayru. Y por Akaitze Kamiruaga, responsable del área de Patrimonio Cultural que hablará sobre Modos de difusión del patrimonio cultural.
Junto con ellos participarán en el Congreso especialistas de todo el mundo, además de vascos y europeos. Algunos de los que ya han confirmado su asistencia son: Joaquín Díaz, director de la Fundación que lleva su nombre; Alfredo Asiain, del Archivo del Patrimonio oral e inmaterial de Navarra; Jon Bagüés, responsable del Archivo Musical Eresbil; y Eduardo Jauregi, de la Fundación Sabino Arana.

